
	1. ՀՀ ֆինանսների նախարարություն
	03.12.2025թ.

	
	01/34-1/27488-2025

	2025 թվականի նոյեմբերի 20-ի N 43/6/321983-25 գրությամբ ներկայացված` ««Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ նախագիծ) վերաբերյալ հայտնում ենք հետևյալը.
Նախագծով նախատեսվում է ՀՀ 2025 թվականի պետական բյուջեով ՀՀ ներքին գործերի նախարարությանը (այսուհետ՝ Նախարարություն) հատկացված ընդհանուր միջոցների շրջանակներում կատարել 15,670.0 հազար դրամի վերաբաշխում՝ «1234» ծրագրի «11003. Պետական պահպանության ծառայությունների կազմակերպում և իրականացում», «11009. Հասարակական կարգի պահպանություն» և «31002 ՀՀ ՆԳՆ շենքային պայմանների բարելավում» միջոցառումներից նվազեցվող գումարներն ուղղելով նշված ծրագրի «31003. ՀՀ ՆԳՆ կարիքի բավարարում» միջոցառմանը, որի շրջանակներում նախատեսվում է ձեռք բերել.
· հատուկ նշանակության տեխնիկական միջոցներ՝ 9,700.0 հազար դրամ,
· ցանցային համակարգ 5,310.0 հազար դրամ,
· աստիճաններ՝ 660.0 հազար դրամ:
1․Ընդ որում, նվազեցումը նախատեսվում է իրականացնել ի հաշիվ Նախարարության համայնքային ոստիկանության տարածքային բաժինների թվով 6 հերթապահ մասերում վերանորոգման աշխատանքների և ոստիկանության ծառայողների հագուստի համար նախատեսված գումարներից: Ուստի, լրացուցիչ պարզաբանման կարիք ունեն նշված գնման առարկաների նվազեցման կամ պլանավորման փուլում ավել պահանջարկի կանխատեսման պատճառները: 
Նախագծով ավելացվող ծախսային ուղղությունների հետ կապված՝ պարզաբանումների կարիք ունեն ներկա փուլում վերը նշված գնման առարկաների ձեռքբերման անհրաժեշտությունն ու հրատապությունը:
2․Հաշվի առնելով ՀՀ 2025 թվականի պետական բյուջեի ծախսերի ընդհանուր վերաբաշխումների ներկայիս ծավալները, ինչպես նաև այլ ուղղություններով արդեն իսկ նախարարական կոմիտեներում համաձայնեցված վերաբաշխումների մեծությունը և դրանցով պայմանվորված «ՀՀ բյուջետային համակարգի մասին» ՀՀ օրենքի 23-րդ հոդվածի 3-րդ մասով նախատեսված  վերաբաշխումների  թույլատրելի 3% սահմանաչափի գերազանցման ռիսկը՝ առաջարկում ենք ձեռնպահ մնալ հավելյալ ծախսային պարտավորություններ ստանձնելուց և առկա միջոցներն ուղղել արդեն իսկ ստանձնած պարտավորությունների ֆինանսավորմանը:



3․Միաժամանակ, հայտնում ենք, որ Նախագծի հավելված N 7-ի համաձայն՝ 18211100/1 ԳՄԱ կոդով գնման առարկայի տողից նախատեսվում է նվազեցում կատարել, այնինչ հիշյալ տողն ամբողջությամբ ծանրաբեռնված է կնքված պայմանագրով:

4․Նախագծով նախատեսվում է ֆինանսական միջոցներ հատկացնել 32421700/503 «ցանցային համակարգ», 44423200 «աստիճաններ» և 35121500/501 «հատուկ նշանակության տեխնիկական միջոցներ» ԳՄԱ կոդերով գնման առարկաները ձեռք բերելու համար: Նախագծի ընդունումը հիմնավորող փաստաթղթի համաձայն՝ «ցանցային համակարգ» գնման առարկայի ձեռք բերման նպատակով արդեն կնքվել է պայմանագիր՝ «Գնումների մասին» օրենքի 15-րդ հոդվածի 6-րդ մասի հիմքով, իսկ մյուս 2 գնման առարկաների մասով ներկայացված չէ տեղեկատվություն՝ գնման ընթացակարգերը կազմակերպված լինելու կամ դրանց արդյունքում պայմանագրեր կնքված լինելու վերաբերյալ: 
	Ելնելով վերոգրյալից և հաշվի առնելով բյուջետային տարին ավարտվելու հանգամանքը, ինչպես նաև այն, որ գործող կարգավորումների համաձայն պայմանագրի գնի 30 տոկոսից ավելին չի կարող տրամադրվել որպես կանխավճար (եթե նման հնարավորություն հրավերով նախատեսված լինի, իսկ եթե ոչ, ապա կանխավճար ևս չի կարող տրամադրվել), առաջարկում ենք՝
- Նախագծից հանել այն ապրանքների ձեռքբերման համար նախատեսված ֆինանսական միջոցների հատկացումներին վերաբերող կարգավորումները, որոնց գնման համար կնքված և նախագծի հաստատման արդյունքում ակտիվացվող պայմանագրով նախատեսված ապրանքների ամբողջական մատակարարումը և վճարումների կատարումը հնարավոր չի լինի ապահովել մինչև 2025թ. բյուջետային տարվա ավարտը: Այս պարագայում պետք է նկատի ունենալ, որ չակտիվացվող պայմանագրերի համար կգործի ակտիվացման 6 ամսյա ռեժիմը, ինչը հնարավորություն կտա ֆինանսավորման հարցին անդրադառնալ 2026թ.՝ առանց նոր ընթացակարգեր կազմակերպելու հանգամանքի.
- Նախագծով թողնել միայն այն պայմանագրերի ակտիվացման համար անհրաժեշտ գումարները, որոնց հատկացման արդյունքում ակտիվացվող պայմանագրերի շրջանակում ապրանքների ամբողջական մատակարարումը և վճարումների կատարումը հնարավոր կլինի ապահովել մինչև 2025թ. բյուջետային տարվա ավարտը՝ այդ մասին նշում կատարելով Նախագծի ընդունումը հիմնավորող փաստաթղթում:
5․Նախագծով առաջարկվում է ՀՀ քաղաքաշինության կոմիտեի և Շինսերտիֆիկատ ՍՊԸ-ի միջև 02.08.2021 թվականին կնքված N ՀՀՔԿ-ԳՀԽԾՁԲ-21/12 ծածկագրով պայմանագրի շրջանակներում 2024 թվականին ձեռք բերված լրացուցիչ ծառայությունների դիմաց վճարումներ կատարելու նպատակով հատկացնել 3,832.3 հազար դրամ, որի արդյունքում պայմանագրի արժեքը կկազմի 30,223.3 հազար դրամ: Նախագծի ընդունման դեպքում լրացուցիչ ծառայությունների չափը կգերազանցի ՀՀ կառավարության 04.05.2017 թվականի N 526-Ն որոշմամբ հաստատված կարգի 56-րդ կետի 2-րդ ենթակետով սահմանված թույլատրելի չափը՝ 10%-ը: 
	Ելնելով վերոգրյալից՝ առաջարկում ենք Նախագծում ավելացնել դրույթ՝ հիշյալ պայմանագրի շրջանակներում լրացուցիչ ծառայություններ ձեռք բերելու թույլատրության վերաբերյալ:

	6․Միաժամանակ, Նախագծով նախատեսվում է նաև ֆինանսական միջոցներ հատկացնել ՀՀ ոստիկանության և Բիդեք ՍՊԸ-ի միջև 03/09/2021թ. կնքված N ՀՀ ՈԲՄԱՇՁԲ-2021-ՇԻՆ/ՕԿԿ-47 պայմանագրի շրջանակում 2024 թվականին կատարված աշխատանքների դիմաց վճարում իրականացնելու համար: 
Նշվածի շրջանակում դիրքորոշում չենք կարող ներկայացնել աշխատանքները և ծառայություններն ընդունված լինելու հանգամանքի վերաբերյալ, հաշվի առնելով, որ էլեկտրոնային գնումների համակարգում առկա չեն հանձնման-ընդունման արձանագրություններ: ՀՀ կառավարության 04.05.2017 թվականի N 526-Ն որոշմամբ հաստատված կարգի 110-րդ կետի համաձայն՝ էլեկտրոնային եղանակով իրականացվող գնումների դեպքում պայմանագրի կատարման արդյունքի ընդունման հետ կապված գործողություններն իրականացվում են էլեկտրոնային գնումների համակարգի միջոցով:
7․Տեխնիկական առումով առաջարկում ենք՝ հավելված 7-ում և Նախագծի ընդունումը հիմնավորող փաստաթղթում «11009» միջոցառման անվանումը նշել «Հասարակական կարգի պահպանություն»:
	


































1․Ընդունվել է ի գիտություն։

1․Հաշվի առնելով ՀՀ ներքին գործերի նախարարության բյուջետային հատկացումների սղությունը՝ թվով 6 հերթապահ մասերի վերանորոգման աշխատանքների իրականացումը նախատեսվում է հետաձգել և վերջինիս կատարման համար հատկացված միջոցներն ուղղել առավել հրատապ խնդիրների լուծմանը։







                       2․Չի ընդունվել։
Հաշվի առնելով այն հանգամանքը, որ  ընթացիկ տարում  Ներքին գործերի նախարարությունում բարեփոխումների գործընթացը կրում է շարունակական բնույթ, մասնավորապես՝ համայնքային ոստիկանության, քրեական ոստիկանության և ոստիկանության գվարդիայի ստեղծման և կազմավորման ուղղությամբ, հետևաբար՝ ընթացիկ փուլում ծագած խնդիրների լուծման համար անփուսափելի էր վերաբաշխումների համար  նախատեսված թույլատրելի սահմանաչափի գերազանցումը։


3․Ընդունվել է։
 





4․Ընդունվել է ի գիտություն։
44423200 «աստիճաններ» և 35121500/501 «հատուկ նշանակության տեխնիկական միջոցներ» ԳՄԱ կոդերով գնման առարկաների ձեռքբերումը հանվել է որոշման նախագծից։
















































5․Ընդունվել է։












6․Ընդունվել է ի գիտություն։
 Որոշման ընդունման և ֆինանսական միջոցների հատկացման պարագայում հանձնման-ընդունման աշխատանքները կմուտքագրվեն էլեկտրոնային գնումների համակարգ, քանի որ աշխատանքների կատարումը հավաստում են տեխնիկական և հեղինակային հսկողություն կատարող կազմակերպությունները։








7․Ընդունվել է։

	ՀՀ քաղաքաշինության կոմիտե
	04․12․2025թ․

	
	                      01/27.2/19985-2025

	

Առաջարկություններ և առարկություններ չկան։
	
Ընդունվել է ի գիտություն։



                                                                                    ՀՀ ներքին գործերի նախարարություն



